
ZAPISNIK SA SASTANKA RODITELJA I PREDSTAVNIKA EDUS-a, MINISTARSTVA OBRAZOVANJA KS, ZAVODA MJEDENICA I OŠ VLADISLAV SKARIĆ
	Prisutni:
	Nirvana Pištoljević
	Izvršna direktorica EDUS-a

	
	Sanela Lindsay
	Generalni sekretar EDUS-a

	
	Elvir Kazazović i
Nihada Čolić
	Kantonalni ministar obrazovanja I savjetnica Ministra

	
	Selmir Hadžić
	Direktor Zavoda Mjedenica

	
	Hasković Hasiba
	Direktorica OŠ Vladislav Skarić

	
	Roditelji djece prijavljene za EDUS-ov program u šk.2015/16.god.(prema priloženom spisku)


	Datum održavanja:
	26.08.2015.g.


	Dnevni red:
	Uvodna riječ (pozdrav, predstaviti panel, ponoviti informacije o Savjetu roditelja, Sporazumu o saradnji sa MONKS-om)

1. Omogućavanje prostornih i kadrovskih kapaciteta za sprovođenje EDUS-ovog programa u 2015/16 šk.god. 

· Detaljnije upoznavanje sa prostornim, finansijskim, kadrovskim i institucionalnim kapacitetima EDUS-a vs. prijavljenog broja djece.

· . Mogućnost i uslovi ustupanja slobodnih prostora OŠ na području KS za potrebe EDUS-a (Vladislav Skarić). (preciziranje datuma, prostora, pripreme prostorija, namještaja, troškova režija).
· Otvorena pitanja EDUS-Zavod Mjedenica-MONKS: neophodne potrebe EDUS-a za rad sa djecom u Zavodu Mjedenica i novododjeljenom prostoru, koliko je osoblja trenutno na raspolaganju od strane Mjedenice, od strane EDUS-a, koliko je još potrebno i kako se potrebna razlika može pokriti.uz odobrenje Ministarstva. 
· Mogućnost potpisivanja annex-a na postojeći Ugovor.u kojem bi se precizno definisale uloge i odgovornosti
· Posebni osvrt na dinamiku realizacije gore navedenog zbog potrebe urgentnog uvođenja djece u EDUS-ov program radi izbjegavanja regresije njihovog stanja




Zapisnik:

Sastanak je koncipiran u dva dijela i vođen od strane Nirvane Pištoljević.

U prvom dijelu je Nirvana ukratko objasnila načine rada programa EDUS-a sa djecom različite starosne dobi (od 18.mjeseci do 3.godine) -rana intervencija, predškolski vrtić i školski program (od 1.-6.-razreda) u sklopu i zajedno sa Zavodom Mjedenica, po metodologiji najbolje svjetske prakse, te podršku naučno-istraživačkim metodologijama za magistarske i doktorske studije. 

Istakla je da EDUS kontinuirano vrši edukaciju svog kadra, ali i roditelja, kojima je preporučeno da redovno dolaze na navedene edukacije zbog što efikasnijeg rada s djecom, ali i da je EDUS nevladina organizacija koja se isključivo finansira kroz realizaciju projekata i donacija.
Roditeljima je takođe preporučila posjeta EDUS-ovoj web stranici odakle mogu dobiti besplatne edukativne igrice i mnoge korisne edukativne materijale na našem jeziku.

Zatim je dala riječ direktoru Zavoda Mjedenica g. Selmiru Hadžiću da objasni roditeljima na koji način će Zavod dati podršku za 100 mališana koji čekaju da uđu u program EDUS-Zavod Mjedenica.

Selmir je istaknuo uspješnu saradnju Zavoda Mjedenica i EDUS-a, te podršku Zavoda svojim finansijskim, kadrovskim i prostornim kapacitetima, ali i ograničenost kapaciteta Zavoda naspram naglog porasta zahtjeva za prijem djece sa poteškoćama.
Selmir je istakao uspješnu koordinaciju rada sa Ministarstvom obrazovanja KS i uvaženim ministrom .g.Kazazovićem, te spremnost ministarstva da se uhvati u koštac sa rješavanjem problematika navedenih kadrovskih i prostornih kapaciteta Zavoda.

Nakon kraćeg uvoda, resorni ministar g. Kazazović je objasnio da je Vlada KS (čiji je član) zatekla KS u deficitu od oko 90 miliona KM, te je bilo neophodno napraviti racionalizaciju u okviru svih resora uključujući i Ministarstvo obrazovanja (MONKS).

Ministar je bio i u ubjeđenju da u Kantonu Sarajevu sva djeca imaju iste uslove za proces obrazovanja u Javnim Ustanovama Kantona Sarajevo, ali nakon efikasne i brze analize je zaključio da to nije tako i to da jedni imaju idealne-neodržive, drugi normalne-srednje a da neka treća kategorija ima jako loše obrazovne uslove.
Ustvrdio je da to niko u sistemu nije znao ili htio da se dosada bavi s tim, te da je to njegov prioritet u sklopu svog mandata, da sva djeca u KS imaju iste uslove obrazovanja. Iz razgovora sa direktorima Javnih Ustanova- Zavoda Mjedenica, predstavnicima EDUS-a i drugih nevladinih organizacija je stvorio onu pravu realnu sliku uslova obrazovanja za djecu sa poteškoćama, te zaključio da im se trebaju dodijeliti dodatna sredstva.
Stoga će se kroz program racionalizacije provedenih navedenim školama sa idealnim uslovima,  napraviti značajne uštede, koje će ta sredstva prenijeti u druge škole i Javne ustanove koje nemaju te mogućnosti.
Obzirom da u ovom kapacitetu prije donošenja novog budžeta MONKS nije bio u mogućnosti da ovo uradi, pristupilo se implementaciji improvizacija u cilju što bržeg rješavanja.

Ministar je rekao da mu je direktor Selmir Hadžić u razgovoru objasnio nemogućnost prijem sve djece Zavod Mjedenica jer nema dovoljno kapaciteta. Ministar je tada prvo tražio prostorno rješenje tj. gdje ima dovoljno prostora da se  djeca smjeste, te se došlo do ideje da se Pedagoški Zavod koji je trenutno smješten u prostorije OŠ Vladislav Skarić, premjesti u JU Studentski Centar u Neđariće, a oslobođeni prostor se ustupi Zavodu Mjedenica i EDUS-u. 
Istakao je da se ovih dana  vrši navedeno preseljenje, te da to ne mora biti trajno rješenje i ako se u budućnosti pojavi neko bolje rješenje, sigurno će učiniti sve da se to iskoristi. Zasad je stava da su prostorije OŠ Vladislav Skarić realno dobro i prihvatljivo rješenje s aspekta proširenja prostornih kapaciteta Zavoda Mjedenica i EDUS-a. 
Ministar je rekao je da što se tiče rješavanja kadrovske problematike, MONKS, direktor Zavoda Mjedenica i predstavnici EDUS-a su postigli dogovor da će stručni kadar EDUS-a privremeno pokriti navedeni nedostatak dok se ne izvrši dodatno upošljavanje stručnog kadra u Zavod Mjedenica.
Ministar je istakao da će sljedeće sedmice biti dostupna informacija o tačnom iznosu ušteđenih sredstava za navedenu racionalizaciju, koji se očekuje u milionskim iznosima i od Vlade KS će se tražiti da navedena sredstva budu usmjerena za prijem novih uposlenika u Zavod Mjedenica.

Istakao je da se ima sličan problem je i sa vrtićima JU Djeca Sarajeva, gdje je prisutno veliko povećanje broja djece (350 djece je višak), a to traži i povećanje broja odgajatelja. Takođe se ide na povišenje cijene boravka djece.
Ministar je obećao da će navedenu problematiku izložiti na predstojećoj Skupštini KS (zakazanoj za 2.septembar) gdje će tražiti preusmjeravanje ušteđenih sredstava, sa prvobitne namjere za podizanje kvaliteta obrazovanja, ka tome da sva djeca imaju jednako i normalno obrazovanje, a posebno djeca sa poteškoćama.
Namjera ministra je da se navedena problematika rješava odmah u septembru, a u budućnosti, za vrijeme njegovog mandata je obećao da će navedeno obrazovanje za djecu sa poteškoćama i svu drugu djecu ići uzlaznom putanjom, te se sistemski rješavati.
Na pitanje Admira Čelje, predsjednika Savjeta roditelja EDUS-a i Nirvane Pištoljević, kojeg datuma će se ući u prostorije OŠ V.Skarić i kako će se konkretno riješiti kadrovski kapaciteti, ministar je odgovorio da će se već sljedeće sedmice organizovati sastanak MONKS, Zavod Mjedenica, EDUS i OŠ V.Skarić, na kojem će se potpisati Ugovor koji će omogućiti ulazak djece u navedene prostorije.

Također je istakao da je ministarstvu prioritet da djeca što prije uđu u navedeni prostor, da ima dovoljno prostora, da će se prostorije u narednom periodu renovirati i adaptirati, a kao krajnji rok ulaska djece u navedeni prostor je odredio 15.septembar.

Svi prisutni, a posebno Nirvana Pištoljević i direktor Selmir Hadžić, su se uistinu zahvalili ministru na dolasku i svemu što je dosada učinio za našu djecu, nakon čega je zbog obaveza se zahvalio i napustio sastanak .

U drugom dijelu sastanka Nirvana je objasnila da Zavod Mjedenica ima zakonskih 15 mjesta za vrtić, prošle godine se radio sa oko 30oro djece, a ove godine je prijavljeno 80oro djece, što je bio i razlog da se dio djece prebaci u Vladislav Skarić, ali i da se s tim upozna i ministarstvo, da bi se dobio dodatni kadar, jer EDUS ne može sa 14 svojih edukatora i Zavod Mjedenica sa svojih 6 edukatora ne mogu pokriti navedeni broj djece te je potrebno još uposliti dodatna 22 edukatora.

To zahtjeva dodatna finansijska sredstva od MONKS-a i sljedeća stavka koji će se rješavati na sljedećim sastancima.
Nirvana je zbog toga posebna tražila pomoć roditelja i za navedenu problematiku, ali i kao podršku rada EDUS-u tj. podršku rada s njihovom djecom. 

Još jednom je ponovila da se EDUS isključivo finansira kroz projekte i donacije, te da je takvih projekata i donacija sve manje.

EDUS trenutno plaća 25 edukatora koji rade s djecom i istakla da nije rješenje da jedan edukator radi sa npr. 15 djece, jer je to u stvari čuvanje, ali ne i rad s djecom, od čega djeca nemaju koristi.

Onda su uslijedila pitanja roditelja vezano za mogućnost produženog boravka, organizovanog prevoza itd. Navedeni zahtjevi su ocijenjeni kao realni, ali trenutno bez mogućnosti realizacije.

Zatim je Admir Čeljo objasnio i pozvao roditelje da se učlane i uzmu aktivno učešće u Savjetu roditelja EDUS-a, kao neophodnost opstanka programa EDUS-a za našu djecu.

Nakon toga je Nirvana detaljnije objasnila kako se EDUS finansijski snalazio u prethodnoj godini.

Ona je prezentirala prisutnima mogućnost preusmjeravanja mjesečnih uplata Zavodu Mjedenica ka upošljavanju novih edukatora, te jasno istakla da Zavod Mjedenica i EDUS aktivno istražuju sve (zakonske) mogućnosti da sva prijavljena djeca budu primljena u program EDUS-a.

Istakla je da je sada izvjesno da je prostor za djecu riješen (kroz OŠ Vladislav Skarić), da to smanjuje troškove i da ima namjeru da ranu intervenciju i dio predškolske djece smjesti u navedene prostorije, te pročitala spisak primljene djece u ranu intervenciju i pozvala roditelje da potpišu pripadajuće Ugovore sa EDUS-om.

Selmir Hadžić je pročitao roditeljima preliminarni spisak pirimljene predškolske djece za školsku 2015/2016. godinu u Zavod Mjedenica i napomenuo da će roditelji biti brzo kontaktirani.
Nakon toga su roditelji pristupili potpisivanju navedenih Ugovora čime je sastanak i završen.

